
SCHREIBEN VON JAKOB SCHMID AN STADTSCHREIBER UND [ STADT- UND

AMTS]RAT KONRAD III . ZURLAUBEN, ZUG

"dem nach wüsendt ir wie veter Hauptm . Ully [H e g g l i n] Verschinen Zins¬

tag [ den 27 . November ] zuo üch körnen und üch villicht in namen minen an guet

wegen anderhalb hundert gl . die ich im dis Sumers äbendtlendt und dem veter

Joachim Meyenberg  geben und mit ins elses gfaren ist und ietz an

miner Zalung abgat . So ist Hauptm . Ully gar streng an mich das wie er von üch

kumpt ich dan aler nächsten mit im müsen zum amman [von Stadt und Amt Zug 3

Paul M ü l l e r ] und im ind hand müsen loben das ich in uf künftig Zins tag

[den 4 . Dezember ] wol uswysen und zalen welches mir nun an der götschen stan

wird . So bin ich darnach zum gfater Hauptm . [Paul ?] Stöcker und

Schlipfer  gangen wegen des geltz wie üch wolbewüst vermeinendt Sy

So bald er Schlipfer von Schafhusen kumpt rrryt ein ander uf Lutzem zu und mir

alda gwüss nach nrinem begeren uszubringen mir drniitt ich nit gegen H. Ully

zuschanden und schaden werd ist es nachmallen min gantz underthenig und gantz



früntlich und aller höchster bit an üch Ir wollendt mir . . . [ ISO] gl . liehen

nur etlich tag bis H. Stöcker von Lutzem kumpt das ist rrtyn höchste bit das

ir mir nur min eintzig fründ stuck erzeigend und mir in dem zu Hilf komendt

dan ich weis gar wol das ir gelt im Huss [dem Weingartenhof ?] hand das den

Herren [Ammann und Rat ] und Burgern [ der Stadt Zug ] in [ den Schatz ?] thum

hört , damit ir mir gar wol geholfen könnend beger des doch nit vergebens die

jenigen Sachen wollend ir by üch selbst behalten dan es hat mich wol gedunckt

ir habendt dem H. Ully auch darvon usglasen habs aber ein andern weg usgeben

mit höchster bit ir wollend mich morgens zu üch bescheidten undt So vil gelt

liehen das ich den H. Ully köndt zalen und So ich üch uf gstimpte Zit nit hal¬

ten wurd wil ich üch 2 hunder [ t ] gl . vervalen und zu thun schuldig Sin die

wil ir zum dickem mal gesagt wan ir mine Sachen könten zu geld machen ir

woltens thun So ist es min bit wie vor ir wellend ein eintzig mal mit dem werck

erzeigen da mit ich in Sachen gloubwirdig sig wo nit So Sich ich das mund und

hertz nienen zusamen stimpt die wil ich es mit üwerm nutz und nit schaden be¬

ger und mit lediger Satzung beger zu versichern wolend hiemit die sach ufs

best verstan und dem knaben bescheid geben wan ich körnen Sol " .

Original , Siegel abgefallen - AH 85 , 101

